
Mae'n bleser gen i gyflwyno Adroddiad Perfformiad Blynyddol 2024-25 sy'n edrych ar waith y Cyngor
dros y flwyddyn ddiwethaf. Dyma'r ail adroddiad perfformiad o Gynllun y Cyngor 2023-28.

Mae'n wyrthiol ein bod wedi llwyddo i gyflawni cymaint fel Cyngor wrth ystyried y bwich ariannol
anferthol roeddem yn ei wynebu o ganlyniad i'r setliad annigonol gan Lywodraeth Cymru, sy'n
batrwm ers blynyddoedd. Rwy'n hynod falch ein bod wedi ymrwymo i warchod y mwyaf bregus
yn ein plith wrth osod cyllideb ar gyfer y flwyddyn yma. Fedrai ddim peidio meddw! am yr holl
bethau ychwanegol y bydden wedi medru eu cyflawni dros bobl Gwynedd petaent wedi derbyn
cyllideb ddigonol a theg.

Wrth adlewyrchu ar yr hyn sydd wedi ei gyflawni yn ystod y flwyddyn ddiwethaf mae cymaint
o uchafbwyntiau y gallaf eu hadrodd. Rhaglen sy'n flaenoriaeth i mi yw'r rhaglen drawsadrannol
Cefnogi Pobl sydd yn helpu'r rhai sy'n wynebu caledi parhaol. Mae'n braf gallu adrodd ar gynnydd
y gwaith yma dros y flwyddyn ddiwethaf. Mae'r rhaglen wedi datblygu tipyn ers ei sefydlu er mwyn
mynd i'r afael & thlodi a'r argyfwng costau byw ac yn parhau i wneud gwaith gwych wrth ariannu a
chefnogi hybiau cymunedol, cefnogi banciau bwyd vy sir a gwaith i leihau effaith tlodi tanwydd ar
drigolion Gwynedd.

Mae ein Cynllun Gweithredu Tai yn mynd o nerth i nerth gyda chymaint o drigolion y sir wedi elwa
o gartrefi newydd a chefnogaeth ymarferol. Mae'r cynllun hwn wedi dod a nifer o dai gwag yn &l i
ddefnydd, sicrhau bod tai cymdeithasol wedi eu hadeiladu, datblygu tai Ty Gwynedd yn ogystal a
gwaith i liniaru effeithiau digartrefedd.

Yn ystod y flwyddyn ddiwethaf agorwyd drysau Ysgol Treferthyr newydd yng Nghricieth, ysgol
ecogyfeillgar fydd yn darparu amgylchedd ddysgu o'r radd flaenaf i blant Cricieth a'r cylch. Cafwyd
hefyd buddsoddiadau sylweddol i ddwy ysgol gynradd ym Mangor er mwyn sicrhau profiadau
dysgu cyfoethog i blant lleol yr ardal.

Rydym wedi llwyddo i ddenu ac elwa o nifer o grantiau yma yng Ngwynedd dros y flwyddyn, un sy'n
sefyll allan yw'r £2 filiwn i gymunedau llechi Gwynedd i ariannu prosiect arloesol LieCHI LieNI dros
gyfnod o bum mlynedd. Bydd yr arian yma yn codi ymwybyddiaeth o dreftadaeth llechi ardaloedd
y Safle Treftadaeth y Byd ac yn dathlu pwysigrwydd y Gymraeg.

Testun balchder hefyd yw'r buddsoddi rydym yn ei wneud yn ein pobl ifanc. Roeddwn yn hynod
falch o lansiad Academi Gofal sy'n mynd i'r afael & phrinder staff yn y sector Gofal drwy ddenu a
datblygu unigolion i ddilyn gyrfa mewn awyrgylch Gymreig yn y maes hanfodol yma. Mae cynyddu
defnydd y Gymraeg yn holl bwysig i mi ac mae'r gwaith arbennig o hybu ffyniant yr iaith yn parhau
drwy brosiectau arwyddocaol.

Mae heriau pellach o'n blaenau, gyda'r sefyllfa ariannol yn ein gorfodi i wneud penderfyniadau
anodd. Er hyn mae gen i bob ffydd y byddwn fel Cyngor yn parhau i wneud ein gorau dros bobl
Gwynedd. Byddaf innau fel Arweinydd yn dal afi i leisio fy anfodlonrwydd a lobio Llywodraeth
Cymru a San Steffan am y diffyg buddsoddiad i Lywodraeth Leol yn enwedig ardaloedd gwledig
fel Gwynedd gan geisio sicrhau cyllid ddigonol i'r dyfodol.

Y Cynghorydd Nia Jeffreys
Arweinydd Cyngor Gwynedd



Mae 'Cynllun Cyngor Gwynedd 2023-28" yn cynnwys
cyfres o brosiectau uchelgeisiol fydd yn ein galluogi i
ddatblygu a gwella ein gwasanaethau i drigolion vy sir
dros gyfnod o bum mlynedd. Daw'r prosiectau dan saith
maes blaenoriaeth:

« Gwynedd Yfory
Rhoi'r cychwyn gorau posib mewn bywyd i'n plant
a’n pobl ifanc

« Gwynedd Lewyrchus

Cryfhau’r economi a.chefnogi trigolion Gwynedd i
ennill cyflogau feilwng

« Gwynedd Glyd

Cefnogi pobl Gwynedd i fyw mewn cartrefi addas
a fforddiadwy yn eu cymunedau

« Gwynedd Ofalgar

Cefnogi trigolion Gwynedd i fyw bywydau llawn a
diogel yn ein cymunedau

»  Gwynedd Gymraeg

Sicrhau ein bod yn rhoi pob cyfle posib i'n trigolion
ddefnyddio’r Gymraeg yn y gymuned

« Gwynedd Werdd

Gwarchod harddwch naturiol y sir, ac ymateb yn
gadarnhaol i'r argyfwng newid hinsawdd

« Gwynedd Effeithlon

Rhoi trigolion Gwynedd yn gyntaf gan eu trin yn
deg a sicrhau fod y Cyngor yn perfformio’n
effeithiol ac effeithlon

Mae'r adroddiad hwn yn edrych yn &l ar yr hyn a
gyflawnwyd yn ystod ail flwyddyn Cynllun y Cyngor.
Mae'n arferiad cynnal adolygiad blynyddol o'r Cynllun
er mwyn sicrhau bod y prosiecfau yn parhau yn addas,
ac i roi cyfle i'r Cyngor eu haddasu yng ngoleuni
datblygiadau lleol a chenedlaethol dros gyfnod y
Cynllun. Mae'r adroddiad blynyddol hwn yn adrodd
ary cynllun fel a gytunwyd gan y Cyngor ar y 7fed
o Fawrth, 2024.

Fel y llynedd, rhennir yr adroddiad i benodau sy'n
adlewyrchu'r saith maes blaenoriaeth, gan ddisgrifio'r
cynnydd sydd wedi ei wneud yn ystod y flwyddyn
ynghyd &'r prif gyflawniadau yng ngwaith dydd i ddydd
ein hadrannau, er enghraifft gofal plant ac oedolion, yr
economi, a thai.



Y Meysydd Blaenoriaeth o fewn y ddogfen hon yw ein
Hamcanion Llesiant dan Ddeddf Llesiant Cenedlaethau'r
Dyfodol (Cymru) 2015. Bydd yr Amcanion yn cyfrannu’'n
uniongyrchol at gyflawni'r saith nod llesiant cenedlaethol.
Wrth weithredu byddwn hefyd yn rhoi ystyriaeth
briodol i'r pum ffordd o weithio o fewn y Ddeddf
frwy ystyried yr hirdymor, afal, gweithio'n intfegredig,
gweithio'n gydweithredol a chynnwys pobl o bob
oed. Byddwn yn gwneud hyn drwy fabwysiadu ffordd
o weithio sydd yn canolbwyntio ar roi pobl Gwynedd
yn ganolog i bopeth yr ydym yn ei wneud. Mae'r fabl
ar ddiwedd yr adroddiad yn dangos cyfraniad pob
prosiect blaenoriaeth tuag at y pum ffordd o weithio.

Ail ran yr adroddiad perfformiad ydi ein hunanasesiad ar
gyfery flwyddyn. Dyma ein pedwerydd hunanasesiad.
Disgwylir i'r Cyngor gyflwyno hyn yn flynyddol o dan
Ddeddf Llywodraeth Leol ac Etholiadau (Cymru) 2021.
Eleni hefyd, atodir rhan ychwanegol sy'n amlinellu
sut mae'r Cyngor yn cydymffurfio a'r Ddyletswydd
Partneriaeth Gymdeithasol sy'n ofyn adrodd newydd
o dan Ddeddf Partneriaeth Gymdeithasol a Chaffael
Cyhoeddus (Cymru) 2023.

Mae'r angen i wneud arbedion ariannol bron a bod
yn her flynyddol i Lywodraeth Leol bellach, a‘doedd
y llynedd ddim gwahanol. Mae cyfanswm o arbedion
gwerth £43 miliwn wedi eu gwireddu ers 2015/16,
gyda £5.6 miliwn o'r cyfanswm yna yn dod o'r flwyddyn
ariannol 2024/25. Er gwaethaf yr heriau ariannol yma,
mae'r Cyngor yn arloesi yn gyson-gan geisio canfod
ffyrdd gwell a mwy effeithlon o ddarparu gwasanaethau.

Fel rhan o'n trefniadau perfformiad, cynhelir cyfres o
gyfarfodydd herio a chefnogi perfformiad adrannol
yn rheolaidd er mwyn gweld suf gynnydd mae'r
adrannau yn ei wneud gyda'u gwaith dydd i ddydd
yn ogystal & phrosiectau Cynllun y Cyngor. Mae'r
Adroddiad Perfformiad Blynyddol hwn yn seiliedig
ar ganfyddiadau'r cyfarfodydd herio a chefnogi
perfformiad yma. Nid tynnu sylw af y pethau da yn unig
yw bwriad yr adroddiad, ond rhoi darlun feg a gonest
o'n perfformiad yn ystod y flwyddyn. Wrth wneud
hynny, rydym yn gallu dathlu ein llwyddiannau a gweld
pa agweddau o'n gwaith sydd angen sylw pellach, er
mwyn ein cynorthwyo i ddarparu'r gwasanaeth gorau
posib i drigoliony sir o fewn yradnoddau sydd gennym.

Mae'r Adroddiad blynyddol hwn yn cael ei gyflwyno i
Gabinety Cyngor aci gyfarfod y Cyngor Llawn ar gyfer
cymeradwyaeth.



, eu hannog i drin eraill
wydd bod eu llesiant a'u

'r safon orau gan gynnwys mynediad
od eang o bynciau academaidd a
igaethol er mwyn cyflawni gofynion y
m i Gymru' newydd.

iad at Addysg cyfrwng Cymraeg drwy
ol eu cyfnod mewn addysg.

Eu haddysgu mewn adeiladau sydd mewn
cyflwr da, yn ddiogel ac yn addas i bwrpas hyd
orau ein gallu.

Y cyfle i ddatblygu i fod yn bobl gyflawn, hapus
a hyderus yny byd.

Cefnogaeth gan wasanaethau proffesiynol
wedi eu fteilwra i gwrdd ag anghenion
dysgu ychwanegol.

Y cyfle i gael pryd maethlon yn yr ysgol yn
ddigost i gymaint o ddisgyblion & phosibl.

Mynediad at gyfarpar a thechnoleg sy’'n hybu
dysgu cyfoes ac effeithiol.

Sicrhad fod caeau chwarae a chyfleusterau
addas ar gael i blant a phobl ifanc yn eu
hamser hamdden.

Diweddariad ar

y prosiectau

Trawsnewid addysg ar gyfer plant yn eu
blynyddoedd cynnar

Dyma gyflawnwyd yn ystod y flwyddyn:

Mae strategaeth newydd ar gyfer y blynyddoedd
cynnar yn cael ei gweithredu sy'n cynnwys gwaith i
roi cefnogaeth i dadau, darparu cefnogaeth iechyd
meddwl| amenedigol, cynllun foiledu, a datblygu
iaith a lleferydd.

- Ehangwyd y ddarpariaeth gofal plant dwy oed i
nifer o ardaloedd newydd yn vy sir, gan gynnwys
Abermaw, Y Bala, Caernarfon, Porthmadog a Bangor.

Moderneiddio adeiladau a'ramgyichedd dysgu

Dyma gyflawnwyd yn ystod y flwyddyn:

Dechreuwyd y gwaith adeiladu ar safle maes parcio
Byw'n lach Bangor er mwyn uwchraddio'r ardal a
chreu mannau parcio ar gyfer staff Ysgol Hirael, fydd
yn gwneud safle’r ysgol ei hunyn un di-geir. Bydd
y gwaith adeiladu ar y gwelliannau i Ysgol Hirael ei
hun yn cychwyn yn 2025-26.

Mae adeilad hen Ysgol Glanadda wedi eiddymchwel
a'r gwaith adeiladu ar gyfer ysgol newydd Ein
Harglwyddes wedi dechrau. Mae'r ffram ar gyfer
yrysgol newydd eisoes yn ei le, a bydd y gwaith yn
parhau-dros y misoedd nesaf.

+  Mae Achos Strategol Amlinellol wedi ei lunio a'i
gyflwyno i Lywodraeth Cymru ar gyfer gwella
cyflwr yr adeiladau a'ramgylchedd dysgu yn Ysgol
Tryfan, Bangor. Mae trafodaethau yn parhau er
mwyn sicrhau bod modd cyflawni'r prosiect o fewn
y gyllideb sydd ar gael.

+  Cwblhawyd y gwaith o adeiladu Ysgol Treferthyr
yng Nghricieth, a bu i ysgol newydd ar gyfer 150 o
ddysgwyr agor ei drysau ddechrau mis Medi 2024.

Cymeradwywyd Achos Busnes Amlinellol ar gyfer
ysgol newydd ym Montnewydd fis Gorffennaf
2024. Mae'r gwaith o greu ysgol dros dro, fydd
yn caniatdu lle i adeiladu’r ysgol newydd, yn
mynd rhagddo gyda'r bwriad o fod yn weithredol
erbyn mis Medi 2025.

Hyrwyddo llesiant plant a phobl ifanc a lleihau
cost anfon plant i'rysgol

Dyma gyflawnwyd yn ystod y flwyddyn:

Rhannwyd canfyddiadau ymchwil am y gost ariannol
o fynychu ysgol gydag ysgolion.

Lluniwyd rhaglen waith i ymateb i ganfyddiadau'r
holiaduron, ac fel rhan o hyn bydd camau
gweithredu yn cael eu llunio, sydd yn unigryw i
bob ysgol, fydd yn arwain at leihau'r gost o anfon
planti'rysgol.

Gwynedd
fory




Ymestyn cyfleoedd chwarae a chymdeithasu ar
gyfer plant a phobl ifancy sir

Dyma gyflawnwyd yn ystod y flwyddyn:

Casglwyd barn pobl ifanc ynglyn &'r holl
ddarpariaethau ieuenctid sydd ar gael. Bydd y
bylchau yn derbyn sylw yn strategaeth newydd y
Gwasanaeth leuenctid.

Byddwn yn adolygu'r cyfleusterau sydd ar gael yn
y caeau chwarae delwedd uchel ac yn gwneud
gwelliannau o fewn y cyllid sydd ar gael.

Adolygu a gwella'r ystod o ddarpariaethau
cynhwysiad yng Ngwynedd

Dyma gyflawnwyd yn ystod y flwyddyn:

Yn dilyn sefydlu Bwrdd Prosiect ym mis Mawrth 2024,
cynhaliwyd gwaith i fapio anghenion ac ymchwilio
i ddarpariaethau mewn siroedd eraill er mwyn
canfod ymarfer da. Yn sgil y gwaith yma, cytfunodd
y Cabinetym mis Ebrill 2025 i greu Uned (aml safle) ar
gyfer darparu cefnogaeth i blant sydd a anawsterau
ymddygiad ac ymgysylltu sylweddol. Cytunwyd
ar gynllun ariannu gan ddirprwyo'r amserlen i
weithredu a gwireddu'r cynllun i'r Pennaeth Addysg
mewn ymgynghoriad a'r Aelod Cabinet Addysg.
Mae prif leoliad y ddarpariaeth wedi ei leoli yn
Llanwnda ar hen safle'r ysgol, gyda buddsoddiad o
Grant Cyfalaf ADY wedi bod i sicrhau bod yr adeilad
yn addas i bwrpas.

Llunio a gweithredu ar gyfeiriad strategol 10
mlynedd ar gyfer addysg yng Ngwynedd

Dyma gyflawnwyd yn ystod y flwyddyn:

Drafft o'r Strategaeth Addysg newydd wedi ei
pharatoi a bwriedir ei chyflwyno yn fuan yn 2025-26.

Yfory

Rhai o'n prif gyflawniadau

Mae trefn Byrddau Prosiect mewn lle i sicrhau bod
rheolaeth prosiectau cyfalaf addysg yn gadarn.
Mae gwaith sylweddol wedi ei gyflawni'n ystod
y flwyddyn i gwrdd & gofynion gwariant grantiau
cyfalaf un tro yn ystod y flwyddyn megis y grant
Anghenion Dysgu Ychwanegol ac ysgolion bro, ac
mae prosiectau cyfalaf y Rhaglen Dreigl yn symud
ymlaen yn unol a'r disgwyl erbyn hyn.

Ar gyfer mynediad i ysgolion Cynradd ac Uwchradd
ym mis Medi 2024, cynigwyd 99.5% o ddewisiadau
cyntaf rhieni.

Rydym wedi llwyddo i gynnig hyfforddiant a
gweithdai dilynol i bersonau dynodedig AMYSE
(sef Anhawster Mynychu Ysgol ar Sail Emosiynol)
a staff cefnogol mewn nifer o ysgolion uwchradd
yn ystod 2024/25. Mynychodd 13 ysgol uwchradd
y cyflwyniad cychwynnol a llwyddodd 10 ysgol
uwchradd i fynychu y 3 gweithdy dilynol. Byddwn
yn cynnig yr hyfforddiant i fwy o ysgolion uwchradd
yn ystod 2025/26. Byddwn yn cynnig_sesiynau
goruchwyliaeth tymhorol i'r ysgolion yma a
gobeithiwn hyfforddi mwy o staff yn y flwyddyn
addysgol ddilynol.

Mae prydau ysgol am ddim-ar gael i bob plentyn
o ddosbarth derbyn i flwyddyn 6 ym mhob ysgol
gynradd yng Ngwynedd.

Rydym yn darparu cludiant addysg proffesiynol
ac effeithlon ar gyfer dysgwyr cymwys yn unol a
gofynion statudol Llywodraeth Cymru er mwyn
hwyluso.mynediad i bob safle addysgol yn y sir.

Drwy leihau nifery disgyblion yn y Canolfannau ABC
aryrun pryd a sicrhau bod pob disgybl yn rhannu
lleoliad gyda'u hysgolion Prif lif, rydym wedi gwella
ansawdd y gwasanaeth. Mae'r cynllun yn ein galluogi
i ganolbwyntio'n fwy effeithiol ar dargedau unigol ac
ymateb yn briodol i'r anghenion yn y Canolfannau.
Yn ogystal, mae'r frefnianto rannu lleoliad yn sicrhau
bod ysgolion yn cael cyfle i adnabod y disgyblion,
gan eu galluogi i gynllunio a pharafoi darpariaeth
briodol ar gyferblwyddyn Derbyn. O ganlyniad,
gwelir gwelliannau mewn cynnydd datblygiadol
yn gyntf, a pharodrwydd y disgyblion dwys i
drosglwyddo i addysg llawn amser.

Mae 97% o bersonau dynodedig diogelu ysgolion
wedi cwblhau hyfforddiant person dynodedig yn
ystod y ddwy flynedd ddiwethaf. Er bod y canllaw
cenedlaethol yn nodi na ddylid gadael cyfnod o
fwy.na thair blynedd rhwng hyfforddiant, rydym
yn annog hyfforddiant gloywi bob dwy flynedd
fel arfer dda. Nid yw'r ffigwr yn 100% gan fod ftri
aelod o staff newydd wedi dechrau yn eu rolau
ac heb gwblhau'r hyfforddiant eto, ond wedi
cofresfru i'w wneud.

Bu'r Gwasanaeth Cynhwysiad yn canolbwyntio ar
gryfhau'r gefnogaeth sydd ar gael i ddisgyblion
sy'n profi anawsterau cymdeithasol, emosiynol
ac ymddygiadol (ACEY). Mae hyn wedi cynnwys
datblygu dulliau mwy systematig o adnabod
anghenion yn gynnar, gan sicrhau bod ymyriadau'n
cael eu darparu mewn modd amserol ac effeithiol.
Bu cydweithio'n agos ag ysgolion a gwasanaethau
eraill i gyd-gynllunio strategaeth newydd, gyda'r
nod o sicrhau bod y gefnogaeth a gynigir yn
gynhwysol, yn gynaliadwy ac yn seiliedig ar
dystiolaeth gadarn. Fel rhan o'r stratfegaeth, byddwn
yn sefydlu canolfan newydd fydd yn weithredol
o fis Medi 2025, gan gynnig ystod o wasanaethau
wedi'u tfargedu i gefnogi disgyblion.

Adroddiad Perfformiad
Blynyddol a Hunanasesiad Gwynedd
2024-25 fory

Sylfaen caniatau i bobl Gwynedd ffynnu yw
sicrhau fod swyddi addas ar gael yny sir sy'n
talu cyflogau sy’'n eugalluogii gynnal eu hunain
a'u teuluoedd. Ein huchelgais yw sicrhau:

+ Swyddio safon.

« Cefnogaeth i fusnesau ffynnu.

- Twristiaeth gynaliadwy er budd cymunedau.

» Cymunedau cryf a gwydn.

« Canol trefi llewyrchus a llawn bwrlwm.

gwynedd.llyw.cymru

Prosiectau

gwynedd.llyw.cymru

Gwynedd
Lewyrchus

Hyrwyddo ein diwylliant ac economi ymweld gynaliadwy

Adfywio cymunedau a chanaol frefi

Creu'r amgylchiadau gorau posib yng Ngwynedd |
fusnesau a mentrau cymunedol ffynnu, a chefnogi pobl
Gwynedd mewn i waith

Cadw'r Budd yn Lleol

Adroddiad Perfformiad
Blynyddol a Hunanasesiad

2024-25

12



Diweddariad ar

y prosiectau

Hyrwyddo ein diwylliant ac economi
ymweld gynaliadwy

Dyma gyflawnwyd yn ystod y flwyddyn:

Cynhaliwyd uwch-gynhadledd Economi Ymweld
Gynaliadwy gyda dros 100 yn mynychu.

Adolygwyd ein frefniadau i gefnogi
digwyddiadau yng Ngwynedd.

Agorwyd pedwar Aros-fan ar draws Gwynedd ar
gyfer ymwelwyr mewn cartrefi modur. Rydym yn
monitro'r defnydd a wneir ohonynt, a byddwn yn
paraftoi adroddiad gwerthuso maes o law.

Sefydlwyd strwythur i weithredu Cynllun Economi
Ymweld Gwynedd ac Eryri 2035, ac mae cyllid wedi
ei neilltuo i weithredu'r cynllun.

Cefnogwyd cymunedau a busnesau Gwynedd
i hyrwyddo a dathlu diwylliant yn lleol drwy'r
prosiect 'Diwyllesiant’. Buddsoddwyd £715,553
er mwyn cefnogi 109 o sefydliadau a busnesau |
gynnal gwahanol weithgareddau, a denodd hyn
fuddsoddiad ychwanegol o £5.8m i'r Sir. Roedd
llawer o weithgaredd wedi digwydd trwy Storiel,
Byw'n lach, Archifau, Llyfrgelloedd.a Pharc Glynllifon.

Cefnogwyd cymunedau Gwynedd i fanteisio ar
ddynodiad treftadaeth byd'y diwydiant llechi gan
sicrhau arian Loteri Treftadaeth i brosiectau LleCHI
LleNi,-ac arian o'r Gronfa EFfyniant Gyffredin a'r
Gronfa Ffyniant Bro. Mae sawl prosiect sylweddol
ary gweill gan gynnwys ail-ddatblygu'r Amgueddfa
Lechi a Pharc Padarn yn Llanberis, a gwneud
gwelliannau canol tref a gosod celf gyhoeddus
mewn chwe thref. Yn ogystal, uwchraddiwyd
Aelwyd yr Urdd a chwblhawyd gwaith ar lwylbr
cysylltiol ym Mlaenau Ffestiniog.

Gwynedd
Lewyrchus

Adfywio cymunedau a chanol trefi

Dyma gyflawnwyd yn ystod y flwyddyn:

Cyhoeddwyd y Cynlluniau Adfywio Lleol ar gyfer
pob un o'r13 ardal adfywio yny sirarwefany Cyngor,
a chynhaliwyd adolygiad o'r frefniadau cydlynu lleol.

Cynigiwyd grantiau gwerth £1.8m drwy Gronfa
Allweddol Cefnogi Cymunedau i ystod o
brosiectau adfywio lleol.

Mae Cynlluniau Creu Lleoedd wedi eu cwblhau ar
gyfer Porthmadog, Pwllheli, Y Bala, a Dolgellau.

Buddsoddwyd £1.8m o arian grant Cronfa Ffyniant
Gyffredin i uwchraddio canol trefi Gwynedd.

Rhoddwyd grant Trawsnewid Trefi 2024/5 i nifer o
brosiectau er mwyn gwella canol frefi, gan gynnwys
Parc y Coleg, Bangor; eiddo gwag Galeri Cyf;
Mentery Twr Pwllheli; Canolfan Bro Tegid, Y Bala; a
Chanolfan lechyd a Lles Bangor.



